
   Тинĕс… Кунта чи илемлĕ фантази, кунта ырă та ĕçчен пулăсем, илемлĕ те сăпайлă шыв пикисем пурăнаççĕ. Кунта заводсем, машинăсем, хĕç-пăшал çук. Хаваслă пурнăç, илемлĕ тĕнче — кун пекки нихăш юмахра та, кĕнекере те çук. Кунта халь усал вăйсем çук, вĕсене тахçанах пĕтернĕ, аçтахасене çапса аркатнă.

Ĕлĕк-авал вара ылтăн пулăсем çине хаяр аçтахасем тапăннă, тинĕс хуçисем пулма, пулăсене чурасем тума шутланă. Çапăçу виçĕ кун та виçĕ каç пынă. Эпĕ çеç халь кун çинчен пĕлетĕп. Пулăсене çынсем пулăшма шутланă. Пĕрлĕхре — вăй. Çапăçăва тухиччен ырă çар тупа тунă: «Кам пирĕн çине тапăнать, çав пирĕн тăшман. Тăван тинĕсе хӳтĕлеме пурте кар тăрар!». Вăйлă çапăçу пулнă, хĕç сасси пин çухрăмран илтĕнсе тăнă. Аçтахасем юлашкинчен хăраса тарнă. Ырă вăй çĕнтернĕ.

Тинĕсре лайăх чĕрчунсем çеç пурăнма пуçланă, пурте савăннă.

Унтанпа икĕ пин çул ытла иртнĕ. Çынсемпе пулăсем пĕр ушкăна чăмăртаннă, «Çут çанталăк тусĕсем» пĕрлешӳ йĕркеленĕ.

Тинĕсри пурнăç чечекленсе пынă. Шкулта пĕр-пĕринпе килĕштерсе пурăнма, ырă ĕçсем тума, тăван тавралăха юратма, тăшманран хӳтĕлеме вĕрентнĕ.

Çапла пулнă.

  